
Ndaa Cati Seɗɗa Nder Yimre Nde Taanu Mo-Iililel  Yusɓi Wi’eteende: 
SHI'IRUT-TAWBATI 

 
1.​ Miɗo yetta mo”djuɗo tagɗo yam Hannaanu,​ 
​ Saattaaru non surroyɗo yam Mannanu. 
 
2.​ Alhamdu Lillahi mi yettiroyii mo non, 
​ No ko haandi limle tageefo nder akwaanu. 
 

​ 3.​ Miɗo yetta mo bano zaati yettiri zaati maako, 
​ ​ Fannuuji Arshu bo duumo dow Malawaanu. 
 
​ 4.​ Miɗo yetta annduɗo gacce am munyi surroyii, 
​ ​ Aybuuji fu ngam innde mum Rahmaanu. 
 
​ 5.​ Subhaana jaynitoriiɗo zaati walaa buki,​  
​ ​ Mo walaa bo fuɗɗam too walaa bo makaanu. 
 
​ 6.​ Duumiiɗo faa abadan mo re'ere bo yaalataa, 
​ ​ Mo walaa Jihaatu bo Lamɗo yeeso zamaanu. 
 
​ 7.​ Miɗo yatta mo abadan tutus fa mi saftataa, 
​ ​ Miɗo yetta mo he tagoyki yam ingsaanu. 
 
​ 8.​ Nder ɓiɓɓe Aadama heɓɓe bo iimaanu, 
​ ​ Waddaaɓe nder ummaato ɓii Adnaanu, 
 

9.​ Khayrul-waraa ɓurnaaɗo tagle Muhammadu, 
Ceetoowo zunbuɓe mayɓe nder isyaanu. 
 

10.​ Miɗo yetta mo foondeego Sheyhu Mujaddadi, 
​ ​ Nuuruz-zamaani mo Fooduye Usmaanu. 

